
ABSTRAK

Menyimpan markah pelajar yang terkini adalah penting. 1a merupakan salah satu
daripada tanggungjawab pensyarah di Politeknik. Tanggungjawab ini menjadi beban
apabila bilangan pelajar bertambah ramai dan pensyarah perlu mengajar dua atau tiga
mata pelajaran dalam satu semester. Keadaan akan menjadi bertambah sukar apabila
tiada sistemn afau perisian yang digunakan untuk mengurus rekod markah pelajar.
Markah perlu direkod dan disimpan secara manual dan ini memerlukan masa yang lama
untuk melaksanakannya. Rekod markah yang disimpan adalah dalam bentuk helaian
kertas (fard copy) dan tidak mudah diakses oleh pelajar. Malah pensyarah juga kadang
kala menghadapi masalah mencari di mana rekod tersebut disimpan. Simpan tersalah
tempat adalah suatu perkara yang lumrah apabila markah dalam bentuk helaian kertas.
Bagi mengatasi masalah ini, satu sistem yang dinamakan Sistem Pengurusan Markah
Berkomputer (SPMB) telah dibangunkan. Sistem ini boleh digunakan untuk pendaftaran
mata pelajaran dan pelajar, pemaparan maklumat pelajar, rekod peperiksaan dan lain-
lain lagi. Sistem ini juga telah diuji cuba di empat buah Politeknik iaitu Politeknik Sultan
Abdul Halim Mu’adzam Shah, Politeknik Ungku Omar, Politeknik Kota Bharu dan
Politeknik Sultan Hj. Ahmad Shah. Maklum balas yang diperolehi daripada responden

adalah menggalakkan. Tesis ini melaporkan ‘pro’ dan ‘kon’ sistem secara keseluruhan.



i

ABSTRACT

Keeping an up to date exam mark record is very important. It is the responsibility
of subject lecturers in Polytechnic system. The responsibility becomes harder when they
have many students to handle and have to teach two or more subjects in the same
semester. It is getting more difficult when there is no proper tool, software or system
currently being used to manage the exam marks record. They have to keep and manage
the record manually and it is very time consuming. The present record is in a form of
hard copy and is not easily accessible by students. The students are facing problems in
geiting their past exam records from the lectures they are also facing difficulties to keep
the record up to date and to locate them. Misplace is a common phenomenon when
everything is a form of hard copy. A system called “Sistem Pengurusan Markah
Berkomputer’ (SPMB) has been developed to overcome these problems. Some of the
functions available in the system are students and subject registration, student details
information, exam record etc. The system has been tested in four polytechnics i.e
Politeknik Sultan Abdul Halim Mu’adzam Shah, Politeknik Ungku Omar, Politeknik
Kota Bharu and Politeknik Sultan Hj. Ahmad Shah and the feed back are very

encouraging. This thesis reports some pros and cons on the system as a whole.

BAB I

PENGENALAN

1.1 Pendahuluan

Penggunaan teknologi maklumat dalam bidang pendidikan bukaniah sesuatu
yang baru dan ianya telah lama diperkenalkan di negara maju. Malaysia juga tidak
ketinggalan dalam arus pembangunan ini, walaupun agak terlewat berbanding dengan
negara maju yang lain. Pendidikan di Malaysia akan menuju kepada kurikulum yang
berorientasikan teknologi maklumat iaitu selaras dengan misi dan visi untuk menjadi
sebuah negara yang maju dan negara perindustrian sepenuhnya menjelang tahun 2020.
Sistem pendidikan yang ingin melahirkan masyarakat yang berteknologi haruslah
mempunyai para pelajar yang berpengetahuan dan mempunyai kemahiran yang tinggi

(Brandle dan Mason, 1985).

Revolusi teknologi maklumat yang mempengaruhi persekitaran pendidikan
semasa di Malaysia, jelas menjadi cabaran besar yang menuntut komitmen daripada
semua pihak terutama institusi-institusi pendidikan tinggi yang menjadi pemangkin
kepada pembentukan masyarakat bermaklumat serta pembangunan teknologi. Ia adalah
selaras dengan aspirasi dan keperluan pendidikan dalam abad ke 21 (Abu Haris dan

Shaharimah, 1998). Dengan kata lain, reformasi pendidikan perlu wujud untuk



memastikan sistem pendidikan negara tidak terkebelakang daripada ledakan teknologi

maklumat yang sentiasa berkembang (Wan Mohd Zaid, 1993).

1.2 Latar Belakang Kajian

Teknologi adalah merangkumi pelbagai idea, proses, alat dan mesin yang
digunakan untuk merubah atau mengubahsuai kehidupan dan keadaan persekitaran
manusia. “Teknologi dalam bidang kejuruteraan perisian termasuklah teknik-teknik
pengurusan, analisis, reka bentuk, pengaturcaraan dan sebagainya. Setiap elemen
teknologi ini bergabung untuk tujuan yang sama, iaitu menghasilkan produk (Suhaimi

Tbrahim et al, 1999).”

Teknologi maklumat kini telah menular jauh ke dalam kehidupan seharian kita.
Dengan bertambahnya penggunaan komputer di kalangan masyarakat kita, semangat
untuk meniti arus pembangunan Teknologi Maklumat nampaknya sukar disekat.
Komputer kini sedang menjadi kenyataan hidup. Melalui komputer, data dimasuk,
diproses, disimpan dan dicetak di atas kertas. Penggunaan Teknologi Maklumat bukan
sahaja di rumah tetapi telah diperluaskan dan dipelbagaikan penggunaannya untuk

kemudahan pihak awam dan meningkatkan infrastruktur global di Malaysia.

Antaranya adalah penggunaan komputer dalam bidang perniagaan, pengurusan
pejabat, Bank dan Institusi Kewangan, bidang industri, bidang perubatan, bidang
perundangan, dalam Kerajaan, bidang muzik, tarian, sukan dan seni, bidang
pengangkutan, pertanian, bidang perhubungan dan telekomunikasi dan dalam bidang

pendidikan.

Dasar atau sistem pendidikan negara mula mementingkan pendidikan teknologi
maklumat dan pembinaan celik teknologi atau celik maklumat sebagai alat untuk

mencipta kekayaan negara kerana negara tidak akan maju jikalau kita tidak menguasai



teknologi ini untuk membentuk daya saing yang kuat. Menurut Menteri Pendidikan,
Datuk Seri Najib Tun Razak, era teknologi maklumat menuntut supaya guru memiliki

kemahiran menggunakan komputer yang tinggi (Berita Harian 05 Februari, 1997).

Penggunaan komputer dalam bidang pendidikan merangkumi pelbagai tujuan.
Salah satunya adalah supaya dapat menyimpan, mengambil dan menukar maklumat
seperti menggunakan pangkalan data . Oleh itu, jelaslah di sini bahawa pengautomasian
sesuatu pengurusan mampu mengatasi masalah dalam kesukaran untuk menguruskan
maklumat yang banyak, mengurangkan tekanan dengan permintaan ramai,
meningkatkan kualiti dan kuantiti pengurusan, kesukaran dalam pencarian dan
mendapatkan semula maklumat, kesukaran dalam menjimatkan kos, masa dan tenaga

dalam sesuatu pengurusan dan sebagainya.

“Perkembangan pesat dalam bidang teknologi adalah di antara faktor yang telah
mengubah bentuk dan tahap kemahiran yang diperlukan untuk sesuatu pekerjaan.
Perubahan akan terus berlaku dan jenis serta bentuk pekerjaan yang akan wujud pada
masa depan sukar diramal dengan tepat. Untuk menangani perubahan dalam dunia
pekerjaan ini, pendidikan guru teknologi memainkan faktor terpenting untuk
membangunkan tenaga manusia bagi membantu mencapai negara maju menjelang 2020

(Abu Sapian B. Jasin, 1994).”

1.3 Pernyataan Masalah

Politeknik merupakan salah satu institusi pengajian tinggi awam (IPTA) di
bawah Kementerian Pendidikan Malaysia (KPM). Kebanyakan pensyarah-pensyarah di
Politeknik dikehendaki mengajar dua mata pelajaran yang mempunyai peperiksaan
akhir dan mesti mengajar sekurang-kurangnya 16 jam dalam seminggu samada kuliah,

tutorial atau amali.



Setiap mata pelajaran mempunyai kerja kursus yang merangkumi sekurang-
kurangnya dua ujian, dua kuiz, dua tugasan, makmal dan peperiksaan akhir. Pengurusan
markah berdasarkan ujikaji di makmal pula terbahagi kepada beberapa sesi bergantung
kepada topik-topik di dalam mata pelajaran tersebut. Ini menambahkan bebanan tugas
seseorang pensyarah untuk mengendalikan pengurusan markah pelajar-pelajar yang

telah dinilai dalam satu-satu semester.

Proses pengurusan markah sedia ada yang digunakan di Politeknik menggunakan
kaedah manual dimana pensyarah-pensyarah perlu mencatat markah pelajar-pelajarnya
di atas kertas dan di simpan di dalam fail yang disediakan. Ini menyebabkan berlakunya
pembaziran masa, kesukaran untuk menyusun dan mengemaskini markah dan

sebagainya. Selain itu, pengurusan markah juga menjadi kurang efisen.

Oleh yang demikian, adalah wajar pengurusan markah secara manual
diinovasikan bagi membolehkan pensyarah-pensyarah melaksanakan tugas-tugas
seharian yang dipertanggungjawabkan dengan lebih mudah. Di samping itu, ia dapat
mengelakkan daripada berlakunya pembaziran masa, tenaga, kemahiran dan

pengetahuan sedia ada.

1.4 Objektif Kajian

1. Untuk meninjau tahap literasi komputer di kalangan pensyarah Politeknik.

2. Untuk meninjau sejauh mana penggunaan Sistem Pengurusan Markah
Berkomputer memudahkan seseorang pensyarah di Politeknik menguruskan
pemarkahan pelajar-pelajamya.

3. Untuk meninjau sejauh mana penggunaan Sistem Pengurusan Markah
Berkomputer menjimatkan masa pensyarah menguruskan pemarkahan pelajar-

pelajarmya.



4. Untuk meninjau sejauhmana penggunaan Sistem Pengurusan Markah
Berkomputer memudahkan pengurusan penyimpanan rekod pelajar-pelajar yang
lepas.

5. Untuk mewujudkan satu Sistem Pengurusan Markah Berkomputer yang efisen,

cekap dan mudah untuk memanipulasi markah tersebut.

1.5  Soalan Kajian

1. Sejauh manakah penggunaan Sistem Pengurusan Markah Berkomputer dapat
memudahkan pensyarah menguruskan pemarkahan pelajar seperti memasukkan,
menyimpan dan mengemaskini markah pelajar-pelajarnya ?

2. Sejauhmanakah penggunaan Sistem Pengurusan Markah Berkomputer
menjimatkan masa pensyarah menguruskan pemarkahan pelajar-pelajarnya ?

3. Sejauhmanakah penggunaan Sistem Pengurusan Markah Berkomputer

memudahkan pengurusan penyimpanan rekod-rekod pelajar yang lepas ?

1.6 Kepentingan kajian

Sistem Pengurusan Markah Berkomputer dapat memudahkan pensyarah-
pensyarah di Politeknik mengendalikan kerja-kerja pengurusan markah dengan lebih
berkesan dan efisen. Ini dapat mengelakkan dari berlakunya pembaziran masa, kos dan
tenaga serta kesukaran dalam mengemaskini pemarkahan pelajar-pelajar sekiranya

terdapat sebarang kesilapan dan sebagainya.

Sistem Pengurusan Markah Berkomputer ini juga dapat mengurangkan kesulitan

pensyarah semasa di tempat kerja khasnya dalam menguruskan markah pelajar-pelajar.



Ini membolehkan pensyarah-pensyarah menumpukan perhatian yang lebih kepada

aktiviti pengajaran dan pembelajaran di dalam bilik kuliah.

1.7 Batasan kajian

Kajian yang dijalankan melibatkan pensyarah-pensyarah di Politeknik.

1.8 Definisi Konsep

Istilah-istilah yang dinyatakan di bawah ini mempunyai skop yang terhad dan

khusus untuk kegunaan dalam kajian ini sahaja.

1.8.1 Penggunaan Komputer

Menurut Kamus Dewan (1996), penggunaan adalah perihal (perbuatan, kegiatan)
menggunakan sesuatu. Manakala komputer merujuk kepada mikrokomputer atau
komputer peribadi. Menurut Gary (1989), komputer adalah sebuah mesin yang boleh
menerima dan memproses maklumat atau data. Manakala William (1994), menyatakan
komputer adalah mesin yang boleh mengawal data. Ta merupakan peralatan elekironik
yang boleh memanipulasikan ‘arahan simbolik’ melalui aturan arahan tepat yang

dipanggil ‘program’ (Wan Kamisah, 1997).

Dalam konteks kajian, penggunaan komputer adalah merujuk kepada kegunaan

di kalangan pensyarah bagi tujuan pengurusan markah pelajar-pelajarnya.



1.8.2 Sistem Pemarkahan

Menurut Kamus Dewan Edisi Baru, pemarkahan bermaksud perihal (cara dan
sebagainya) memberi markah kepada sesuatu, penentuan atau pemberian markah.

Manakala sistem bermaksud cara atau kaedah untuk melakukan sesuatu, aturan.

Dalam konteks kajian ini, sistem pemarkahan membawa maksud satu aturan
yang melibatkan perisian komputer yang berfungsi sebagai tempat memasukkan,

menyimpan dan mengemaskini markah pelajar-pelajar.

1.8.3 Pengurusan

“Pengurusan sebagai proses iaitu menjalankan kerja secara sistematik serta
memerlukan hubungan tertentu antara satu aktiviti dengan satu aktiviti yang lain dan
mencapai matlamat organisasi. Apabila aktiviti organisasi itu berjalan dengan teratur dan
berhubung atau membantu antara satu dengan lain, maka matlamat organisasi itu dapat
dicapai. Matlamat organisasi dapat berbentuk kualitatif (subjektif) atau kuantitatif
(objektif) (Jaafar Muhamad, 2000).”

1.8.4 Pensyarah/ Guru

“Guru ialah pendidik yang berilmu pengetahuan. Di samping itu, dia dilatih
untuk menguasai kemahiran mengajar dan diberi tugas menyampaikan ilmu kepada
murid-muridnya. Oleh itu, guru sebagai pengamal ilmu merupakan peranan utama dalam

bidang profesionnya (Mok Soon Sang, 2000).”



1.8.5 Politeknik

Politeknik merupakan salah satu institusi pengajian tinggi di Malaysia.
Politeknik menawarkan kursus-kursus dalam pelbagai bidang kejuruteraan, perakaunan
dan perdagangan pada peringkat sijil dan diploma. Objektif penubuhannya ialah
mengeluarkan tenaga kerja mahir dan separuh mabhir seperti juruteknik dan eksekutif

rendah.



BABII

SOROTAN PENULISAN

2.1 Pengenalan

“Kita telah melalui tiga era. Era pertama ialah era pertanian yang telah disusuli
pula dengan era perindustrian. Kini kita sudah memasuki era maklumat. Dalam era
maklumat, kita banyak menggunakan teknologi dan alat elektronik seperti komputer

(Zuraini, 1995).”

“Sistem maklumat merupakan sistem yang membekalkan suatu organisasi
dengan maklumat yang diperlukan untuk mengendalikan suatu aktiviti. Pada dasamya
sistem maklumat ini terbahagi kepada tiga iaitu sistem proses pemindahan, sistem

program membuat pilihan dan sistem sokongan pilihan (Zwass, 1998).”

Sistem maklumat ialah satu koleksi yang terdiri daripada manusia, prosedur,
perisian, perkakasan dan data. Mereka semuanya bekerja sama untuk menghasilkan

maklumat yang diperlukan bagi perjalanan sesuatu organisasi.

